
Мерей Ақшалов - әлем чемпионы

АҚШ-тың Кемп-Лейн қаласында бокстан  Қарулы Күштер арасындағы әлөм чемпионаты мәресіне жетті. Бұл байрақты бәсекеде Қазақстан боксшылары тұңғыш рет командалық бірінші орынды жеңіп алды.
    Ел намысын корғаған жігіттеріміздің арасыңда астаналық Мерей Ақшалов әлем чемпионы атағын жеңіп алды. 64 келі салмақта айқасқан жерлесіміз финалда шаршы алаң иесі, әлем чемпионы Джеймс Херрингпен қолғап түйістіріп, үш раундта да өз басымдығын дәледеп шықты. 2007 жылғы әлем чемпионатына, содан кейін Бейжің Олимпиадасына қатысқан халықаралық дәрежедегі спорт шебері Мерей Ақшалов биыл Астанада өткен Президент кубогының күміс жүлдегері. Қазақстанның еңбек сіңірген жаттықтырушысы Жанат Манашевтың шәкірті жастар арасындағы Азия чемпионы да атанған. АҚШ тур-нирінде ақтөбелік боксшы Берік Абдрахманов та /60 кг/ жеңіс тұғырының ең биік сатысына көтерілді. 
Қарулы Күштердің әлем чемпионатынан тағы бір астаналық боксшы Ілияс Сүлейменов те жүлделі оралды. Биыл Қазақстанның чемпионы болған жас боксшымыз финалда АҚШ боксшысына жол беріп, күміс жүлдегер атаңды. Бұл жарыста ақтаулық Ердос Жаңабергенов /81 кг/ пен қостанайлық Аслан Мұқанов та /56 кг/ күміс жүлдеге қол жеткізді. Тағы төрт боксшымыз үшінші орынға ие бодды.
